
ಶ್ರೀಶಿವ ಉವಾಚ -

ಅಥಾತಃ ಸಂಪ್ರವಕ್ಷ್ಯಾಮಿ ರಾಧಾನಾಮಸಹಸ್ರಕಂ .

ಶೃಣುನಾರದ ಭದ್ರಂ ತೇ ಗೋಪನೀಯಂ ಪ್ರಯತ್ನತಃ .. 1..
ಪ್ರಾತಃ ಸಾಯಂ ನಿಶೀಥೇವಾ ಪಠಿತವ್ಯಂ ಮುಮುಕ್ಷುಭಿಃ .
ತ್ರಿರಾಚಮ್ಯ ಶುಚಿರ್ಭೂತ್ವಾಯೋ ಜಪೇತ್ಸುಸಮಾಹಿತಃ .. 2..
ಸವೈಷ್ಣವೋ ವಿಶುದ್ಧಾತ್ಮಾ ಜಾಯತೇ ನಾತ್ರ ಸಂಶಯಃ .
ಬಹು ಕಿಂ ಪಠನಾದಸ್ಯ ಭವೇದ್ವಿಷ್ಣುಸಮಃ ಪುಮಾನ್ .. 3..

ಮಾಸೈಕಪಠನಾದಸ್ಯ ಭವೇತ್ಸರ್ವಾರ್ಥಸಿದ್ಧಿದಃ .
ಮಾಸದ್ವಯೇನ ದೇವರ್ಷೇ ಭವೇದ್ವೈ ವೈಷ್ಣವೋತ್ತಮಃ .. 4..
ಸೋಽಮ್ಬರೀಷಃ ಸ ಪ್ರಹ್ಲಾದ ಉದ್ಧವಃ ಸಯುಧಿಷ್ಠಿರಃ .
ಸಭೀಷ್ಮ ಅರ್ಜುನಶ್ಚೈವ ಸ್ತವರಾಜಂ ಪಠೇತ್ತು ಯಃ .. 5..
ಅಥ ಕಿಂ ಬಹುನೋಕ್ತೇನ ವರ್ಣನೇನ ಪುನಃ ಪುನಃ .
ಯದ್ಯದಿಷ್ಟತಮಂ ಲೋಕೇ ತತ್ತದಾಪ್ನೋತಿ ಸಾಧಕಃ .. 6..
ರಹಸ್ಯಂ ಕಥಯಾಮ್ಯದ್ಯ ಯದ್ವೈ ನಾಮಸಹಸ್ರಕಂ .

ಇದಮೇವ ಪುರಾ ಪೃಷ್ಟಃ ಕೃಷ್ಣ ಉದ್ಧವಮೂಚಿವಾನ್ .. 7..

ಅಥ ಸ್ತೋತ್ರಂ .

ಓಂ ಶ್ರೀರಾಧಾರಾಧಿಕಾಽಽರಾಧ್ಯಾ ರಾಧಾಕೃಷ್ಣಶಿವಾದಿಭಿಃ .
ಗೋಪಿಕಾ ಗೋಪರಾಜ್ಞೀ ಚ ಗೋಪಾನಂದವಿಧಾಯಿನೀ .. 8..

ಗೋಪಪೂಜ್ಯಾ ಗೋಪಹೃಷ್ಟಾ ಗೋಪಗೋಪೀಭಿರಾವೃತಾ .

ಗೋಪಾಹ್ಲಾದಕರೀ ಗೋಪೀ ಗೋಪಾಗೋಪಶಿವಂಕರೀ .. 9..

ಸುಂದರೀ ಸುಂದರಾಕಾರಾ ಸುಂದರೋತ್ತಮವಂದಿತಾ .

ಸುಂದರಾನಂದಸಂಹೃಷ್ಟಾ ಸುಂದರೀ ಬಹುಭಾವಿನೀ .. 10..

ಸೌಂದರ್ಯನಿಲಯಾರಾಮಾಭಿರಾಮಾ ಬಹುಮಾನಿತಾ .

ಶ್ಯಾಮಾ ಶ್ಯಾಮಪ್ರಿಯಾಽಶ್ಯಾಮಾ ಶ್ಯಾಮಾಭಿವಂದಿತಾ ನವಾ .. 11..

ಲಲಿತಾ ಲಲಿತಾಚಾರಾ ಲಲಿತಾಚಾರಶಾಲಿನೀ .

ಕೃಷ್ಣಾ ಕೃಷ್ಣಕೃಪಾಕರ್ತ್ರೀ ಕೃಷ್ಣಾನಂದಪರಾಯಣಾ .. 12..

ಕೃಷ್ಣಪ್ರಿಯಾ ಕೃಷ್ಣಪೂಜ್ಯಾ ಕೃಷ್ಣಾಕರ್ಷಣಕಾರಿಣೀ .

ಕೃಷ್ಣಾರಾಧ್ಯಾ ಕೃಷ್ಣವಂದ್ಯಾ ಕೃತ್ಸ್ನವರ್ತ್ಮನಿಬುದ್ಧಿದಾ .. 13..

ಕೃಷ್ಣಪೂಜನಸರ್ವಸ್ವಾ ಕೃಷ್ಣದರ್ಶನತತ್ಪರಾ .

ಶ್ರೀಕೃಷ್ಣಪದಸರ್ವಸ್ವಾ ಕೃಷ್ಣಕೃಷ್ಣೇತಿವಾದಿನೀ .. 14..

ಶ್ರೀಕೃಷ್ಣಕಾಂತಸಕ್ತಾ ಚ ಕೃಷ್ಣಪ್ರೇಮವಿವರ್ದ್ಧಿನೀ .. 15..

ವಿಶೇಷಾ ಚ ವಿಶೇಷಜ್ಞಾ ಬಲ್ಲವೀ ವಲ್ಲಭಾರ್ಚಿತಾ .

ಬಲ್ಲವೀನಾಂಚಹಾರ್ದಜ್ಞಾ ಬಲ್ಲವೀನಾಂಸುಖಾವಹಾ .. 16..

ರಾಸಮಂಡಲಮಧ್ಯಸ್ಥಾ ರಾಸಕೇಲಿಕಲೋತ್ಸುಕಾ .

ಶ್ರೀಕೃಷ್ಣಾಲಿಂಗಿತಭುಜಾ ರಾಸಕ್ರೀಡಾಭಿನಂದಿನೀ .. 17..

ವೃಷಭಾನುಸುತಾರಾಧಾ ವೃಷಭಾನುಸುಖಪ್ರದಾ .

ವೃಷಭಾನುಸುತಾದೇವೀ ಕೀರ್ತ್ಯಾನಂದಪ್ರದಾಯಿನೀ .. 18..

ವೃಷಭಾನುಸುತಾ ತನ್ವೀ ವೃಷಭಾನೋಃ ಕುಲಧ್ವಜಾ .

ಸರ್ವಾಗಮಪ್ರಿಯಾ ಸರ್ವಾಚಾರತತ್ಪರಮಾನಸಾ .. 19..

ಪ್ರಜಾಸಂಜೀವನೀ ಜೀವನೌಷಧೀಂ ಪರಮಾಮೃತಾ .

ಪ್ರಜಾಸೇವ್ಯಾ ಪ್ರಜಾವಂದ್ಯಾ ವ್ರಜಮಾನುಷಮುಕ್ತಿದಾ .. 20..

ಸೌದಾಮಿನೀ ದಾಮಪ್ರಿಯಾ ತಪೋಯುಕ್ತಾ ತಪೋನಿಧಿಃ .
ತಾಪಸೀಗೀತಗುಣಕಾ ತಾಪಸಾನಾಂ ಗತಿಪ್ರಿಯಾ .. 21..

ತಪಃ ಕರ್ತ್ರೀ ತಪೋಯುಕ್ತಾ ತಪೋಮೂರ್ತಿಸ್ತಪೋಮಯೀ .

ತಪಸಾಂ ಸಿದ್ಧಿದಾ ಸಿದ್ಧಾ ಸಿದ್ಧಾಚಾರವಿಚಾರಿಣೀ .. 22..

ಸಿದ್ಧಾಗಮಾ ಚ ಸಿದ್ಧಾಖ್ಯಾ ಸಿದ್ಧಿದಾತ್ರೀ ಸುಖಾವಹಾ .

ಸುಖದಾಸುಖಸಂಹೃಷ್ಟಾ ಸುಖಾಕಾರಾಸುಖಾಲಯಾ .. 23..

ಸಖಿಭಿಃ ಸೇವಿತಾಸೇವ್ಯಾ ಸೇವಕಾನಾಂ ಶಿವಂಕರೀ .

ಸೇವಿಕಾಸೇವಿತಪದಾ ಸೇವಕಾರ್ಪಿತಮಾನಸಾ .. 24..

ಮನೋವೇಗಾ ಮನೋರೂಪಾ ಮನೋಗತಿವಿಡಂಬಿನೀ .

ಮನಸಃಪ್ರೇರಿಕಾ ಮಾಯಾ ಮಾಯಾಮಯವಿನಾಶಿನೀ .. 25..

ಮೋಕ್ಷದಾಮೋಕ್ಷಮಾರ್ಗಜ್ಞಾಮೋಕ್ಷಮಾರ್ಗಪ್ರಕಾಶಿನೀ .

ಮೋಕ್ಷರೂಪಾಮೋಕ್ಷಗೃಹಾ ಕರ್ತ್ರೀಮೋಕ್ಷಸ್ಯ ಜಾಹ್ನವೀ .. 26..

ಜಹ್ನುಕನ್ಯಾ ಜಲಾವಾಸಾ ಜಲಾಧೀಶಾ ಜಲಪ್ರಿಯಾ .

ಸಮುದ್ರಗಾ ವಿಹಂಗಾಚ ಗಂಗಾ ಶಿವಶಿರಃ ಸ್ಥಿತಾ .. 27..

ಶಿವರೂಪಾ ಶಿವಕರೀ ಶಿವಹೃದ್ಯಾ ಶಿವಂವದಾ .

ಶಿವಪ್ರಿಯಾ ಶಿವಗತಿಃ ಶಿವಮಾರ್ಗರತಿಪ್ರದಾ .. 28..

ಶಿವಾಚಾರಪ್ರಿಯಾ ಗುರ್ವೀ ಗುಪ್ತಿರ್ಗುಪ್ತಗತಿರ್ನೃಣಾಂ .

ಗುಪ್ತಾ ಗುಪ್ತತರಾ ಗೋಪ್ಯಾ ಗೋಪ್ಯವಿದ್ಭಿಃ ಸಮರ್ಚಿತಾ .. 29..

ಗುಪ್ತಾಲಯಾ ಗುಪ್ತರೂಪಾ ಗುಪ್ತಮಾರ್ಗಪ್ರವರ್ತಿಕಾ .

ಲಕ್ಷ್ಮೀಹ್ರೀಶ್ರೀದಯಾಮೂರ್ತಿಸ್ತುಷ್ಟಿಃ ಪುಷ್ಟಿಃ ಸ್ತುತಿಃ ಪ್ರಭಾ .. 30..

ಕ್ಷಮಾ ಮೇಧಾ ಸುಧಾ ವಿದ್ಯಾ ಶುದ್ಧಿರ್ಬುದ್ಧಿಧೃತಿರ್ಗತಿಃ .
ಪ್ರಚಂಡಚಂಡಮುಂಡಘ್ನೀ ರಕ್ತಬೀಜವಿನಾಶಿನೀ .. 31..

ಮಥುರಾ ದ್ವಾರಕಾ ಕಾಂಚೀ ಮಾಹಿಷ್ಮತ್ಯಥ ಕೌಶಿಕೀ .

ಅಯೋಧ್ಯಾ ಕರ್ಣಿಕಾ ಕಾಶೀವಾಸಿನೀ ಕರ್ಮವರ್ದ್ಧಿನೀ .. 32..

ಶಾಂತಾ ಶಾಂತಿಕರೀ ಪುಷ್ಟಾ ಶಾಂತವಿಜ್ಞಾನದಾಯಿಕಾ .

ಶಾಂತಿರೂಪಾಸದಾ ಸಾಂಗಾ ಸಾಂಗೋಪಾಂಗಗತಿಪ್ರಿಯಾ .. 33..

ಮನೋಹರಾ ಮನೋಜ್ಞಾಚ ಮನೋವೃತ್ತಿಪ್ರಕಾಶಿನೀ .

ಮನಃಕಾಂತಿಭ್ರಮಕರೀ ಭ್ರಾಮರೀ ಭ್ರಮಕಾರಿಕಾ .. 34..

ಜಗದ್ಭ್ರಮಣಧಾರಾಚ ಜಗತೋ ಮುಕ್ತಿಕಾರಿಣೀ .

ಜಗನ್ಮಾತಾ ಜಗದ್ಧಾತ್ರೀ ಜಗಜ್ಜೀವನಜೀವಿಕಾ .. 35..

ಜಗನ್ಮೂರ್ತಿರ್ಜಗದ್ದೇಹಾ ಜಗತಾಂ ಜೀವನೌಷಧೀ .

ಜಗತಾಂ ಬುದ್ಧಿಸಂದಾತ್ರೀ ಜಗತಾಂ ಬುದ್ಧಿಹಾರಿಣೀ .. 36..

ಮಾಯಾ ಮುದ್ರಾ ಮಹಾವಿದ್ಯಾ ಮಹಾಯೋಗೀಶ್ವರೀ ಮಹೀ .

ಯೋಗಯುಕ್ತಾಯೋಗವಿದ್ಯಾಯೋಗಾಂಗಾಯೋಗವಲ್ಲಭಾ .. 37..

ಯೋಗವಿದ್ಯೇಶ್ವರೀಯೋಗ್ಯಾಯುಕ್ತಾಹಾರಾಸುಖಾನ್ವಿತಾ .

ಯೋಗೈಕಸಾಧ್ಯಾಯೋಗಾದ್ಯಾಯೋಗಕ್ಷೇಮಪ್ರವಾಹಿಕಾ .. 38..

ವೃಂದಾವನಪ್ರಿಯಾ ವೃಂದಾವೃಂದಾವನವಿಹಾರಿಣೀ .

ವೃಂದಾವನಕೃತಾಲಾಸ್ಯಾ ವೃಂದಾವನವರಾರ್ಚಿತಾ .. 39..

ವೃಂದಾವನಸ್ಥಜಂತೂನಾಂ ಸರ್ವತೋಭದ್ರಕಾರಿಣೀ .

ವೃಂದಾವನರಸೋತ್ಕಂಠಾ ವೃಂದಾವನಕೃತಾಲಯಾ .. 40..

ವೃಂದಾವನಪ್ರಭಾವಜ್ಞಾ ವೃಂದಾವನಸುಪೂಜಿತಾ .

ವೇಣುವಾದರತಾ ವೇಣುನಾದಿನೀ ಕಲಭಾಷಿಣೀ .. 41..

ವೇಷ್ಣವೀ ವಿಷ್ಣುನಿರತಾ ವಿಷ್ಣುಮಾಯಾವಸುಂಧರಾ .

ವಸುದಾ ವಸುಕೃದ್ರಾಮಾ ವಿಷ್ಣುವಾಮಾಂಗವಾಸಿನೀ .. 42..

ವಿಷ್ಣುಭಕ್ತೈಃ ಸದಾ ಸೇವ್ಯಾ ವಿಷ್ಣುಭಕ್ತಹಿತೈಷಿಣೀ .

ವಿಷ್ಣುವಿದ್ಯಾ ವಿಷ್ಣುರೂಪಾ ವಿಶ್ವಜ್ಞಾ ಚ ವಿವೇಕಿನೀ .. 43..

ವಿವೇಕದಾಯಿಕಾ ಸಾಧ್ವೀ ಸಮ್ಯಕ್ಸಾಧುಜನಾರ್ಚಿತಾ .

ಸಮ್ಯಗ್ಜ್ಞಾನಪರಾ ಸಮ್ಯಕ್ ಸಮ್ಯಗ್ವಿದ್ಯಾವಿಶಾರದಾ .. 44..

ಸಾರದಾ ಶಾರದಾ ಸಾಧ್ಯಾ ಶರತ್ಪೂರ್ಣನಿಭಾನನಾ .

ಶರಾಹ್ವಯಾ ಸದಾಹ್ಲಾದಕಾರಿಣೀ ಜಯದಾ ಮತಾ .. 45..

ಮಾತಾ ಮಾತಾಮಹೀ ಮಂತ್ರಾ ಮೂರ್ತಿರ್ವಂದ್ಯಾ ಪಿತಾಮಹೀ .

ಅರ್ಥೈಶ್ವರ್ಯಕರೀ ಪ್ರಜ್ಞಾ ಬ್ರಾಹ್ಮೀನಾರಾಯಣೀ ದಯಾ .. 46..

ಪುಣ್ಯಾಪುಣ್ಯವಿಧಾನಜ್ಞಾ ಪುಣ್ಯದೇವದ್ವಿಜಾರ್ಚಿತಾ .

ಪುಣ್ಯಮೂರ್ತಿಃ ಪುಣ್ಯದೇಹಾ ಪುಣ್ಯಗ್ರಾಮನಿವಾಸಿನೀ .. 47..

ಗೋಕುಲಸ್ಯ ಪ್ರಿಯಾ ದೇವೀ ಗೋಕುಲೇ ಸರ್ವನರ್ಮದಾ .

ಗೋಕುಲಾಚಾರಸರ್ವಜ್ಞಾ ಗೋಕುಲಸ್ಯ ಸುಖಾರ್ಥಿನೀ .. 48..

ಗೋಕುಲೀಯೈಃ ಸದಾ ಧ್ಯೇಯಾ ಗೋಕುಲಾಯ ಗತಿಪ್ರದಾ .

ಗೋಕುಲಾಚಾರವಿದುಷೀ ಗೋಕುಲಾಚಾರವರ್ಣಿನೀ .. 49..

ಸುರಾರಿದಮನೀ ದಿವ್ಯಾ ಸುರವೃಂದವಿನಾಶಿನೀ .

ದುಷ್ಟದಾನವಸಂಹತ್ರೀಂ ಕಂಸಚಾಣೂರಮರ್ದಿನೀ .. 50..

ಕುಮಾರೀ ಕುಲಜಾ ಕುಂತೀ ಕುಲಸ್ತ್ರೀ ಕುಲಪಾಲಿಕಾ .

ಪಾಂಚಾಲೀ ದ್ರೌಪದೀ ಸೀತಾ ತಾರಾ ಶೈಬ್ಯಾಽಥ ರುಕ್ಮಿಣೀ .. 51..

ಸತ್ಯಭಾಮಾ ತಥಾ ಸತ್ಯಾ ಸತ್ಯಧರ್ಮಪರಾಯಣಾ .

ಬೃಹತೀಚ ತಥಾ ಸ್ಥೂಲಾ ಸೂಕ್ಷ್ಮಾ ಹ್ರಸ್ವಾಚ ದೀರ್ಘಿಕಾ .. 52..

